
Kirish. 

Davlat budjeti barqarorligini ta’minlash 

davlat moliyaviy boshqaruvini samarali tashkil 

etishda asosiy maqsadlardan biri hisoblanadi. 

Budjet barqarorligi iqtisodiy rivojlanishning 

kafolati bo‘lib, davlat xarajatlari va 

daromadlari o‘rtasidagi muvozanatni saqlashni 

talab qiladi. Davlat moliyaviy boshqaruvining 

samarali tashkil etilishi budjet mablag‘laridan 

oqilona foydalanish va xarajatlarni maqsadli 

yo‘naltirishni ta’minlaydi. Budjet 

xarajatlarining shaffofligi va hisobdorligi orqali 

moliyaviy intizom kuchayib, korrupsiya va 

sarf-xarajatlarning maqsadsiz 

yo’naltirilishining oldi olinadi. 

Soliq siyosati va budjet daromadlarini 

barqaror shakllantirish budjetning 

uzluksizligini ta’minlashda muhim o‘rin tutadi. 

Davlat qarzini samarali boshqarish orqali 

budjet taqchilligini kamaytirish va moliyaviy 

barqarorlikni saqlab qolish mumkin. O‘rta va 

uzoq muddatli budjetni rejalashtirish vositalari 

moliyaviy resurslardan samarali foydalanish 

imkonini yaratadi. Shu sababli davlat budjeti 

barqarorligini ta’minlashda davlat moliyaviy 

boshqaruvini samarali tashkil etish dolzarb 

ahamiyat kasb etadi. 

 

Mavzuga oid adabiyotlar sharhi. 

Tashkilotlarda moliyaviy nazorat 

tizimining tashkiliy jihatlari bo‘yicha ko‘plab 

tadqiqotlar o‘tkazilganligi ko‘rish mumkin. 

N.S.Malein bu borada: “Moliyaviy nazorat - 

tekshiruvda qonuniylik, asoslilik va pul 

xarajatlarining maqsadli yo’naltirilganligini 

aniqlashdan iborat bo‘lgan hamda rejalarning 

bajarilish jarayonida moliyaviy, budjet, kredit, 

hisob-kitob va kassa intizomini ta’minlashga 

qaratilgan, moliyaviy, kredit va xo‘jalik 

organlari (tashkilotlari)ning huquqiy me’yorlar 

bilan tartibga solinadigan faoliyatidir” [1], deb 

ta’kidlaydi. 

T.V.Konyuxova “Moliyaviy nazorat – 

mamlakat va uning alohida hududlarini 

samarali ijtimoiy-iqtisodiy rivojlantirish 

maqsadida davlat va mahalliy o‘zini-o‘zi 

boshqarish subyektlari pul fondlarini 

shakllantirish, taqsimlash va foydalanish 

sohasidagi jarayonlarning qonuniyligi va 

maqsadga muvofiqligini ta’minlash borasidagi 

faoliyat hisoblanadi” [2], deb izohlaydi.  

Sh.Azizοvning fikricha mοliyaviy nazοrat, 

tizim sifatida-davlat tomοnidan tashkil etilgan, 

nazοrat qilish vazifalari yuklatilgan davlat yoki 

mustaqil jamοat tashkilοtlari tomοnidan 

hukumat, kοrxonalar, tashkilοtlar va 

muassasalar faοliyatining samaradοrligini 

aniqlashga qaratilgan nazοrat tizimidir [3].  

T.Malikov va O.Οlimjonovlar davlat 

mοliyaviy nazοrati tushunchasiga quyidagicha 

ta’rif berishadi: “keng ma’noda davlat 

mοliyaviy nazοrati-samarali davlat mοliya 

siyosatini amalga οshirish uchun mamlakat 

iqtisοdiy xavfsizligini ta’minlash va davlat 

mοliyaviy jarayonida davlat manfaatlarga rioya 

etilishini ta’minlaydigan tartibga sοlish chοra-

tadbirlarining yig‘indisi hisoblansa, tοr 

ma’noda davlat mοliyaviy nazοrati 

mamlakatning samarali va ijtimοiy-iqtisοdiy 

rivojlanishi maqsadida davlat va mahalliy 

hokimliklarning pul fondlari mablag‘larini 

shakllantirish, taqsimlash va ulardan 

foydalanish jarayonining qonyniy va maqsadga 

muvofiqligi ustidan davlat hokimiyat οrganlari 

va bοshqa vakοlatli οrganlar tomοnidan amalga 

οshiriladigan nazοratdir” [4]. 

 

Tadqiqot metodologiyasi. 

Mazkur maqolada davlat budjeti 

barqarorligini ta’minlash holati tahlilini 

amalga oshirishda induksiya, deduksiya, 

kuzatish, umumlashtirish, guruhlash, 

taqqoslash, analiz, sintez kabi tadqiqot 

metodlaridan keng foydalanildi. 

 

Tahlil va natijalar muhokamasi. 

Davlat budjeti barqarorligini 

ta’minlashda davlat moliyaviy boshqaruvini 

samarali tashkil etish dolzarb masalalardan biri 

hisoblanadi. Budjet barqarorligi davlatning 

moliyaviy tizimi uzluksiz ishlashi va iqtisodiy 

barqarorlikni saqlab qolishda muhim 

ahamiyatga ega. Barqaror budjet tizimi orqali 

davlat xarajatlari va daromadlari o‘rtasidagi 

muvozanatni ta’minlash imkoniyati yuzaga 

keladi. Budjet xarajatlarini to‘g‘ri yo‘naltirish 

va shaffof boshqarish orqali moliyaviy 

resurslardan samarali foydalanishga erishiladi. 

Budjet barqarorligi davlat moliyaviy 

siyosatida ustuvor yo‘nalishlarni belgilash va 

uzoq muddatli iqtisodiy rivojlanish 

strategiyalarini amalga oshirishga asos 

yaratadi. Soliq tizimini takomillashtirish budjet 

daromadlarini barqaror shakllantirish va 

moliyaviy mustaqillikni oshirishda muhim 

ahamiyat kasb etadi. Davlat xarajatlarini 

tartibli rejalashtirish orqali budjet taqchilligini 

kamaytirish va makroiqtisodiy barqarorlikni 

ta’minlash mumkin. Budjetning daromad 

qismini kengaytirish investitsiya muhitini 

yaxshilash va iqtisodiy o‘sishni 

rag‘batlantirishga xizmat qiladi. 

O‘rta va uzoq muddatli budjetni 

rejalashtirish mexanizmlarining joriy qilinishi 

davlat moliyaviy tizimining barqarorligini 

oshirishda muhim vosita hisoblanadi. Davlat 

budjetini rejalashtirishda natijaga 

yo‘naltirilgan yondashuvni qo‘llash xarajatlar 

samaradorligini oshirishga xizmat qiladi. 

Budjet mablag‘larini ijtimoiy va infratuzilma 

loyihalariga yo‘naltirish aholi turmush 

darajasini yaxshilash va davlat xizmatlari 

sifatini oshirish imkonini beradi. Davlat 

moliyaviy boshqaruvini raqamlashtirish orqali 

budjet shaffofligini oshirish va korrupsiya 

holatlarini kamaytirish mumkin. 

Davlat g‘aznachilik tizimini 

takomillashtirish budjet mablag‘larini aniq va 

samarali taqsimlashga yordam beradi. Davlat 

qarzini boshqarish va budjet taqchilligini 

minimallashtirish davlatning moliyaviy 

barqarorligini ta’minlashda muhim 

ahamiyatga ega. Davlat va xususiy sektor 

hamkorligini rivojlantirish budjet 

xarajatlarining samaradorligini oshirish va 

iqtisodiy o‘sishni qo‘llab-quvvatlashda muhim 

omil hisoblanadi. Shuningdek, xalqaro 

moliyaviy institutlar bilan hamkorlik qilish 

orqali budjet siyosatidagi eng yaxshi 

tajribalardan foydalanish mumkin. 

Budjet barqarorligi davlatning ijtimoiy-

iqtisodiy vazifalarini amalga oshirish va aholi 

farovonligini ta’minlash uchun muhim 

hisoblanadi. Davlat moliyaviy boshqaruvini 

samarali tashkil etish orqali mamlakatda uzoq 

muddatli iqtisodiy barqarorlikka erishish 

mumkin. Budjet tizimining uzluksiz ishlashi va 

moliyaviy resurslarni to‘g‘ri boshqarish orqali 

davlatning strategik maqsadlariga erishish 

imkoniyati yuzaga keladi. Barqaror budjet 

mexanizmi orqali davlat xizmatlarini 

yaxshilash va infratuzilmani rivojlantirishga 

e’tibor qaratish mumkin. 

Makroiqtisodiy va fiskal barqarorlikni 

mustahkam poydevorini yaratmasdan davlat 

byudejti barqarorligiga erishish imkonsiz 

hisoblanadi. Dunyoda yuz berayotgan siyosiy-

iqtisodiy murakkab vaziyat holatida 

inflyatsiyani targetlash aholi bandligi 

ko‘rsatkichlarini o‘sib borishi, mamlakat 

iqtisodiyotdagi ichki va tashqi makroiqtisodiy 

ko‘rsatkichlar va kutilmalarni hisobga olgan 

holda iqtisodiy o‘sishni 6 foiz atrofida saqlab 

qolinishi moliyaviy boshqaruvning samarali 

faoliyat yuritayotganidan dalolat beradi. 2030 

yilga qadar iqtisodiyot hajmini 2 barobarga 

oshirish va “daromadi o‘rtachadan yuqori 

bo‘lgan davlatlar” qatoriga kirish uchun aholi 

jon boshiga YaIM hajmini 4 ming AQSh 

dollaridan oshirish mamlakatimizning 

makroiqtisodiy maqsadlaridan biri hisoblanadi. 

Iqtisodiyot va moliya vazirligi tomonidan 

2025-yil uchun ishlab chiqilgan 

Budjetnomasida keltirilishicha, iqtisodiy 

barqarorlikka erishish uchun makroiqtisodiy 

va fiskal barqarorlikni ta’minlash yo‘llari, 

davlat budjeti xarajatlarining samaradorligi va 

natijadorlikka erishish yo‘llari ko‘rsatib 

o‘tilgan. Bunda quyidagi asosiy yo‘nalishlarni 

sanab o‘tish lozim: 

Soliq, bojxona va budjet siyosatini JST 

talablariga uyg‘unlashtirish, soliq 

ma’murchiligini takomillashtirish va uning 

samaradorligini yanada oshirish hamda 

“Natijaga yo‘naltirilgan budjetlashtirish” 

amaliyotiga bosqichma-bosqich o‘tish. 

Davlat budjeti barqarorligiga erishishda 

o‘rta muddatda soliq siyosati islohotlarini, shu 

jumladan, yashirin iqtisodiyotga qarshi 

kurashish hisobiga soliq to‘lovchilar qamrovini 

oshirish va qo‘shimcha daromadlar manbasini 

yaratish, soliq-bojxona imtiyozlarini tanqidiy 

ko‘rib chiqish, ijtimoiy-iqtisodiy samara 

bermayotgan imtiyozlarni bekor qilish chora-

tadbirlarini tizimli olib borish muhim omil 

hisoblanadi.

1-jadval 

O‘zbekiston Respublikasining Konsolidatsiyalashgan budjeti balansi[5] 

Ko‘rsatkichlar 

2021-yil 

ijro 

2022-yil 

ijro 

2023-yil 

ijro 

2024-yil 

ijro 

2025-yil 

reja 

YaIMga 

nisbatan % 

YaIMga 

nisbatan % 

YaIMga 

nisbatan % 

YaIMga 

nisbatan % 

YaIMga 

nisbatan % 

Konsolidatsiyalashgan budjet balansi 

(“+” profitsit/“-” defitsit) 
-5,0 -3,5 -5,0 -3,3 -3,0 

 

Shuningdek, budjet taqchilligini tashqi 

qarz hisobidan moliyalashtirish ulushini 

kamaytirib borish maqsadida budjet 

xarajatlarini tashqi qarz mablag‘lari hisobiga 

rejalashtirish va amalga oshirish tajribasidan 

bosqichma-bosqich voz kechish orqali budjet 

daromadlari va xarajatlarining me’yoriy 

balansiga erishish choralarini ko‘rilishi lozim. 

O‘zbekiston Respublikasi Prezidentining 

2023-yil 11-sentabrdagi «O‘zbekiston — 2030» 

strategiyasi to‘g‘risida”gi PF-158-son 

Farmonida 2030-yilgacha fiskal barqarorlikni 

ta’minlash va davlat majburiyatlarini samarali 

boshqarish maqsadida konsolidatsiyalashgan 

budjet taqchilligini 2024-yilda yalpi ichki 

mahsulotga nisbatan 4 foizdan va kelgusi 

yillarda 3 foizdan past bo‘lgan miqdorda 

bo‘lishini ta’minlash vazifasi belgilangan. 

Moliya yili mobaynida budjet taqchilligini 

yalpi ichki mahsulotga nisbatan belgilangan 

me’yorni ta’minlash va kelgusi yillardan 

boshlab budjet taqchilligini kaymaytirib borish 

va mo‘tadil darajada saqlab qolish choralarni 

ko‘rish maqsadga muvofiq. 

2-jadval 

Sport sohasi tashkilotlarning asosiy ko‘rsatikichlari, birlik [5] 

Ko‘rsatkichlar 
ijro ijro parametr prognoz 

2022 2023 2024 2025 

Tashkilotlar – jami 403 451 452 460 

shu jumladan: 

Bolalar-o‘smirlar sport maktablari 254 254 254 254 

Futbol akademiyalari 14 14 14 15 

Ixtisoslashtirilgan bolalar-o‘smirlar sport maktablari 56 56 56 56 

Chavandozlar maktablari 14 14 14 14 

Futbol bo‘yicha bolalar-o‘smirlar sport maktablari 11 11 11 14 

Oliy sport mahorati maktablari 11 15 16 17 

Ixtisoslashtirilgan olimpiya zaxiralari sport maktablari 6 4 4 7 

O‘zbekiston “Yoshlik” sport jamiyati 15 15 15 15 

Boshqa tashkilotlar 22 68 68 68 

Tarbiyalanuvchilar soni (ming kishi) 401 394,6 414,4 435,1 

Jami xodimlar soni (ming kishi) 28,2 27,9 28,8 29,8 

shu jumladan, murabbiylar soni 13,3 15,3 16,2 17,3 

Jami ajratilgan mablag‘lar, mlrd so‘m 2 030,3 2 029,8 2 577,6 2 850,5 

 

Past samarali budjet xarajatlarini 

qisqartirish, xususan, alohini turli qatlamlariga 

taqdim qilinayotgan subsidiya va yordam 

pullarining samaradorligini chuqur tahlil 

qilgandan so‘ng ijobiy natijaga erishilgan 

sohalarga berilishini saqlab qolish lozim. 

Masalan, bolalar va o‘smirlar sport maktablari 

sport tugaraklariga aholi o‘rtasida qiziqish 

ortayotganligi hamda xorij tajribasidan kelib 

chiqib sport maktablarini bosqichma-bosqich 

o‘zini-o‘zi moliyalashtirish tizimiga o‘tkazish 

maqsadga muvofiq. 

Xulosa va takliflar. 

Davlat budjeti barqarorligini 

ta’minlashda davlat moliyaviy boshqaruvining 

samaradorligini oshirish muhim ahamiyat kasb 

etadi. Budjet daromadlari va xarajatlari 

o‘rtasidagi muvozanatni saqlash orqali davlat 

moliyaviy resurslaridan samarali foydalanishga 

erishiladi. Moliyaviy barqarorlikka erishish 

uchun budjetni rejalashtirish va ijro etish 

jarayonlarini takomillashtirish zarur. Uzoq 

muddatli budjetni rejalashtirish vositalari 

orqali iqtisodiy rivojlanishni qo‘llab-quvvatlash 

va budjet taqchilligini kamaytirish mumkin. 

Davlat moliyaviy resurslarining maqsadli 

yo‘naltirilishi ijtimoiy-iqtisodiy dasturlarning 

samarali amalga oshishini ta’minlaydi. 

Budjet shaffofligi va hisobdorligini 

oshirish korrupsiya va samarasiz sarf-

xarajatlarning oldini olishga yordam beradi. 

Soliq siyosatini optimallashtirish va daromad 

manbalarini diversifikatsiya qilish budjet 

barqarorligini mustahkamlashga xizmat qiladi. 

G‘aznachilik tizimini takomillashtirish orqali 

budjet mablag‘larini samarali boshqarish 

imkoniyati yaratiladi. 

Davlat va xususiy sektor hamkorligini 

rivojlantirish budjet xarajatlarining 

samaradorligini oshirishda muhim rol 

o‘ynaydi. Davlat moliyaviy boshqaruvini 

raqamlashtirish budjet ijrosini yaxshilash va 

resurslarni tejash imkonini beradi. 

Makroiqtisodiy barqarorlikni ta’minlash uchun 

budjet siyosati va moliyaviy strategiyalarni 

uyg‘unlashtirish zarur. 

Xulosa qilib aytganda, moliyaviy 

resurslarni samarali boshqarish orqali davlat 

budjeti barqarorligini ta’minlash, iqtisodiy 

o‘sishni qo‘llab-quvvatlash va ijtimoiy 

farovonlikni oshirish imkoniyati yaratiladi. 

Budjet barqarorligi davlat iqtisodiy siyosatining 

ustuvor yo‘nalishlaridan biri bo‘lib, 

mamlakatning uzoq muddatli rivojlanishni 

ta’minlash uchun muhim vosita hisoblanadi. 

